
A primordio nostri regimini

A primordio nostri regiminis hoc in votis semper
habuimus speciale, ut ea omnipotenti Deo devotione
debita persolvamus, que nos celestibus auxiliis reddant
merito commendandos. Licet enim divina favente
clementia plura potestati nostre sibiaceant et nostre
pro voto respondeant voluntati, cuncta tamen largitori
omnium bonorum duximus ascribenda, de cuius manu
cuncta recepimus. Et sic progenitorum nostrorum
exempla sectantes tales erga eum, qui nos ad aviti
solii fastigium tanquam regni filium et heredem
legitimum misericorditer evocavit, dignis cupimus
obsequiis inveniri, ut et de perceptis a rege regum
omnium beneficiis non appareamus ingrati et maiores
successus de potenti manu eius iugiter sperare possimus.


